
Intanto o destappa

O vin de sciampagna,

O celebra ô lappa

Che o pâ ûnn-a cavagna,

Zû gotti a derûo

Van dentro all'imbûo,

Che o tenta — ma o stenta

De resise in pë.

Coraggio che sento

Vegnî l'asfissïa.....

Respîo zà con stento,

A testa a mæ gîa,

Me sento mancâ...

Zû l'ûltima gôâ.....

E dosso e — bordosso

O va in sce-o sofà.

O lûmme o s’ammorta,...

Sä forse o carbonio...

Zà drîto in sce-a porta

O l'angeo o ô demonio,

Se pösa attendendo

L'istante tremendo,...

Fatale — letale

A nœutte a se fa...

